
фанлари доктори, профессор, Ўзбекистон 
миллий университети кафедра мудири; 

ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

DEMOGRAFIK O‘ZGARISHLAR  .................................................................................................................... 16-20 

КОММЕРЧЕСКИХ БАНКОВ .........................................................................................................................  46-52 

Kirish. Bugungi kunda mamlakatimizda amalga oshirib kelinayotgan islohotlar, 

avvalambor, milliy iqtisodiyotimizni yuksaltirish, raqobatbardosh mahsulotlar ishlab chiqarish 

va shu orqali tadbirkorlik faoliyati rivojiga keng yoʻl ochib berishga qaratilgan. Ishlab 

chiqaruvchilarning tovarlarini diversifikatsiya qilish va ularning oʻz tovar belgilariga boʻlgan 

mutlaq huquqlarini muhofaza qilish mazkur sohadagi ustuvor yoʻnalishlardan biriga aylanib 

bormoqda. 

Hozirgi kunda ishlab chiqarilayotgan mahsulotlarning hajmi va ishlab 

chiqaruvchilarning tovar belgisiga boʻlgan mutlaq huquqlarini muhofaza qilishda rivojlangan 

davlatlar tajribasi alohida eʼtirofga sazovordir. 

Asosiy qism. Oʻzbekiston Respublikasida bugungi kunda Konstitutsiya va qonun 

normalari soʻzsiz ishlashi uchun ishonchli huquqiy kafolat yaratilmoqda. Adolatli ijtimoiy 

siyosat oʻrnatilishining muhim qonuniy asosi bu – Oʻzbekiston Respublikasi Konstitutsiyasidir. 

Asosiy qonunimizning 53-moddasiga asosan har kimga ilmiy, texnikaviy va badiiy ijod erkinligi, 

madaniyat yutuqlaridan foydalanish huquqi kafolatlanadi. Intellektual mulk qonun bilan 

muhofaza qilinishi belgilangan [1].  

Oʻzbekiston Respublikasi Fuqarolik kodeksining 1031-moddasida intellektual mulk 

obyektlari jumlasiga: 

1) intellektual faoliyat natijalari: 

fan, adabiyot va sanʼat asarlari; 

ijrolar, fonogrammalar, efir yoki kabel orqali koʻrsatuv yoxud eshittirish beruvchi 

tashkilotlarning koʻrsatuvlari yoki eshittirishlari; 

elektron hisoblash mashinalari (bundan buyon matnda EHM deb yuritiladi) uchun 

dasturlar va maʼlumotlar bazalari; 

ixtirolar, foydali modellar, sanoat namunalari; 

seleksiya yutuqlari; 

oshkor etilmagan axborot, shu jumladan ishlab chiqarish sirlari (nou-xau); 

2) fuqarolik muomalasi ishtirokchilarining, tovarlar, ishlar va xizmatlarning xususiy 

alomatlarini aks ettiruvchi vositalar: 

firma nomlari; 

tovar belgilari (xizmat koʻrsatish belgilari); 

geografik koʻrsatkichlar; 

3) ushbu Kodeksda yoki boshqa qonunlarda nazarda tutilgan hollarda intellektual 

faoliyatning boshqa natijalari hamda fuqarolik muomalasi ishtirokchilarining, tovarlar va 

xizmatlarning xususiy alomatlarini aks ettiruvchi vositalar kirishi belgilangan [2]. 

Tovar belgisi va xizmat koʻrsatish belgisi, bu — bir yuridik yoki jismoniy shaxsning 

tovarlari va xizmatlarini boshqa yuridik yoki jismoniy shaxslarning xuddi shu turdagi tovar va 

xizmatlaridan farqlashga yordam beradigan hamda oʻz sohibi nomiga tegishli tartibda 

rasmiylashtirilgan nishon-tamgʻadir. Bunday belgilar sifatida soʻzlar, harflar, raqamlar, 

tasvirlar, muayyan shakllar, logotiplar, etiketkalar va ularning birikmalari, bir yoxud turli 

rangdagi jamlanma ifodalar roʻyxatdan oʻtkazilishi mumkin. Ilmiy adabiyotlarda tovar 

belgilarining funksiyalari quyidagi uch asosiy guruhga ajratiladi [5]: 

shaxsiylashtirish funksiyasi – bir ishlab chiqaruvchi muayyan turdagi tovarni raqobatchi 

hisoblangan boshqa ishlab chiqaruvchining analogik tovaridan farqlashga xizmat qiladi;  

axborot funksiyasi – isteʼmolchiga tovar haqidagi axborotlarni yеtkazib berish hamda 

ularga tanlash imkoniyatini yaratishga xizmat qiladi; 

reklama funksiyasi – tovar sifati toʻgʻrisidagi axborotlarni jamoatchilik eʼtiboriga havola 

qilish orqali, uni isteʼmolchilar orasida tanitish. 

Tovar belgilari ishlab chiqarilgan mahsulotning (tovarlar, ishlar, xizmatlar) xususiy 

alomatlarini aks ettiruvchi vosita sifatida turlicha asoslarga koʻra tasniflanishi mumkin. 

Xususan, ifodalanish shakliga koʻra, tovar begilari soʻzli, tasvirli, hajmli, jamlanmali, ovozli, hidli 

va rangli boʻlishi mumkin. 

Foydalanilayotgan belgilar tizimiga koʻra, tovar belgilari tilga oid, tilga oid boʻlmagan va 

kombinatsiyali kabi turlarga ajratilishi mumkin. Foydalanuvchi subyektlarning soniga koʻra, 

tovar belgilari individual tovar belgilari va kollektiv tovar belgilari kabi tasniflanadi. 

Isteʼmolchilar orasida taniqliligiga koʻra, tovar belgilari oddiy, hammaga maʼlum va jahon tovar 

belgilari kabi tasniflanadi. Tovar isteʼmolchilarining huquqlari kafolatlarining darajasiga koʻra, 

oddiy va sertifikatsion belgilarga ajratiladi.  

Yuqorida qayd etilgan belgilardan eng keng foydalaniladigani tovar belgilari 

hisoblanadi. K. Verkmanning taʼkidlashicha, xalqaro amaliyotda soʻzli belgilar barcha 

foydalaniladigan belgilarning taxminan 80 % ni tashkil etadi [7]. 

Xitoylik olim Olkin Lining fikricha, fuqarolik muomalasi ishtirokchilarining tovar 

belgilari tovarlar, ishlar, xizmatlar, shuningdek fuqarolik muomalasi ishtirokchilarining 

xususiy alomatlarini oʻzida aks ettirishi bilan bir qatorda, isteʼmolchida tovarlar, ishlar, 

xizmatlar va ularning sifati toʻgʻrisidagi axborotlarning shakllanishi juda muhim vosita 

hisoblanadi [6]. 

Tovar belgisi biznes modeli va rejasining muhim tarkibiy qismidir. Bu brendning obroʻsi 

va oʻziga xosligini oʻz ichiga oladi. Bozor gavjum va har bir brend agressiv marketing taktikasi 

orqali mijozlar uchun kurashmoqda. Tovar belgisi har bir brendning muvaffaqiyatida hal 

qiluvchi rolini eʼtibordan chetda qoldirib boʻlmaydi. 

Tovar belgisi orqali har bir brendning qadriyatlari, eʼtiqodlari, maqsadi va 

qarashlarini yеtkazishi mumkin. Shuningdek, brendning boshqalardan ajralib turishi va 

mijozlarga xarid qilish toʻgʻrisida qaror qabul qilishga ham yordam beradi. Tovar belgisi 

oʻzining oʻziga xosligi yoki obroʻsi bilan aniqlansa, mijozlar tovar belgisini koʻrganlarida, ular 

aniq bir narsani olishlarini darhol bilishadi. 

Oʻziga xos tovar belgisiga ega boʻlish marketing va reklamani soddalashtiradi. Tovar 

belgisi taniqli boʻlgandan soʻng, marketing materiallarida undan osonroq foydalanish mumkin. 

Bunga Apple foydalanadigan olma belgisi mukammal misoldir. Har bir inson oʻsha belgini 

koʻrish orqali brendni aniqlay oladi. Koʻpincha Apple oʻz reklamalarida soʻzlarni ishlatmaydi 

[9]. 

Tovar belgisi mashhur boʻlgani sari undan begona shaxslarning foydalanishidan himoya 

qilish dolzarb muammoga aylanadi. 

Buni Oʻzbekiston Respublikasining intellektual mulk sohasidagi amaldagi qonun 

hujjatlari normalari orqali amalga oshirsa boʻladi. 

Tovar belgisiga huquqiy taʼrif Oʻzbekiston Respublikasining 2001-yil 30-avgustda qabul 

qilingan “Tovar belgilari, xizmat koʻrsatish belgilari va tovar kelib chiqqan joy nomlari 

toʻgʻrisida”gi 267-II-sonli Qonunining 3-moddasida belgilab berilgan. Chunonchi, tovar belgisi 

va xizmat koʻrsatish belgisi bu bir yuridik va jismoniy shaxslar tovarlari va xizmatlarini boshqa 

yuridik va jismoniy shaxslarning shu turdagi tovarlaridan farqlash uchun xizmat qiladigan, 

belgilangan tartibda roʻyxatdan oʻtkazilgan belgilardir [3].  

Qonunning 4-moddasida tovar belgisi huquqiy jihatdan uni ushbu Qonunda belgilangan 

tartibda roʻyxatdan oʻtkazish asosida, shuningdek Oʻzbekiston Respublikasining xalqaro 

shartnomalariga muvofiq ravishda muhofaza qilinishi belgilangan. Tovar belgisidan 

foydalanish huquqini roʻyxatdan oʻtkazish uchun talabnoma yuridik yoki jismoniy shaxs 

tomonidan Oʻzbekiston Respublikasi Adliya vazirligi huzuridagi Intellektual mulk agentligiga 

davlat axborot tizimlari orqali beriladi. 

9-moddaga asosan, Tovar belgisidan foydalanish huquqini roʻyxatdan oʻtkazish uchun 

beriladigan talabnoma bir tovar belgisiga taalluqli boʻlishi lozim. 

Talabnomada quyidagilar boʻlishi kerak: 

tovar belgisi sifatida foydalanish huquqini roʻyxatdan oʻtkazish toʻgʻrisidagi ariza; 

talabnomada koʻrsatilgan belgining tasviri; 

belgilarni roʻyxatdan oʻtkazish uchun tovarlar va xizmatlarning xalqaro tasnifiga 

muvofiq guruhlangan, tovar belgisini roʻyxatdan oʻtkazish soʻralayotgan tovarlarning roʻyxati; 

tovar ishlab chiqarilgan joyni joʻgʻrofiy obyekt chegarasida koʻrsatgan holda tovar kelib 

chiqqan joy nomidan foydalanish huquqini roʻyxatdan oʻtkazish soʻralayotgan tovar turining 

nomi hamda uning alohida xususiyatlari tavsifi. 

Talabnomaga quyidagilar ilova qilinishi zarur: 

talabnoma berganlik uchun patent boji toʻlanganligini tasdiqlovchi hujjat; 

talabnoma patent vakili orqali berilgan taqdirda talabnoma beruvchining 

ishonchnomasi; 

talabnoma beruvchining zikr etilgan joʻgʻrofiy obyektda joylashganligini va alohida 

xususiyatlari mazkur joʻgʻrofiy obyektga xos tabiiy sharoitlar yoki boshqa omillar bilan yoxud 

tabiiy sharoitlar va ushbu omillarning birikmasi bilan bogʻliq tovar ishlab chiqarishini 

tasdiqlovchi hujjatlar; 

chet ellik talabnoma beruvchining tovar kelib chiqqan joyning talabnomada ifodalangan 

nomidan tovar kelib chiqqan mamlakatda foydalanish huquqini tasdiqlovchi hujjat. 

Tovar belgisidan foydalanish huquqini roʻyxatdan oʻtkazishga doir talabnomani 

rasmiylashtirish uchun zarur boʻlgan hujjatlarga taalluqli talablar Agentlik tomonidan 

belgilanadi. 

Qonunga muvofiq quyidagilar tovar belgilari sifatida roʻyxatdan oʻtkazilmaydi: 

1) davlat gerblari, bayroqlari va davlat mukofotlarining tasviri tushirilgan belgilar; 

2) davlatlarning rasmiy nomlari, xalqaro yoki hukumatlararo tashkilotlarning 

qisqartirilgan yoki toʻliq nomlari; 

3) rasmiy nazorat, kafolat tamgʻalari va namuna yoʻsinidagi tamgʻalar, muhrlar; 

4) davlat xizmatlarining Oʻzbekiston Respublikasida qoʻllaniladigan ajratish va farqlash 

belgilari tasvirlari; 

5) farqlash xususiyatiga ega boʻlmagan belgilar; 

6) muayyan turdagi tovarlarning belgisi sifatida umum foydalanishda boʻlgan belgilar; 

7) umum eʼtirof etilgan ramzlar va atamalar hisoblangan belgilar; 

8) tovarlarni, shu jumladan ularning turi, sifati, soni, xususiyati, qanday maqsadga 

moʻljallanganligi va qiymatini, shuningdek ularning ishlab chiqariladigan yoki oʻtkaziladigan 

joyi va vaqtini tavsiflash uchun foydalaniladigan belgilar; 

9) tovar yoki uning tayyorlovchisi xususidagi yolgʻon yoki isteʼmolchini chalgʻitishi 

mumkin boʻlgan belgilar; 

10) tovar kelib chiqqan haqiqiy joyni rasman koʻrsatuvchi, lekin tovar boshqa hududda 

chiqarilayotganligi haqida yanglish tasavvur beruvchi belgilar; 

11) maʼdanli suvlar, vino yoki kuchli spirtli ichimliklarning asliyatini aks ettiruvchi 

joʻgʻrofiy nomlar boʻlgan yoki shunday nomlarni ifodalovchi belgilar, mazkur joyda 

chiqarilmagan tovarlarni belgilash uchun ishlatilgan belgilar, shuningdek basharti ular tarjima 

qilinib yoki “koʻrinishdagi”, “turdagi”, “usuldagi” va boshqa shunga oʻxshash soʻzlar bilan 

qoʻshilgan holda qoʻllanilsa; 

12) jamiyat manfaatlariga, odamiylik va axloq qoidalariga zid boʻlgan belgilar; 

13) quyidagi belgilar: 

ilgari Oʻzbekiston Respublikasida boshqa shaxs nomiga roʻyxatdan oʻtkazilgan yoki 

roʻyxatdan oʻtkazish soʻrab talabnoma berilgan, shuningdek Oʻzbekiston Respublikasining 

xalqaro shartnomalariga muvofiq roʻyxatdan oʻtkazilmay ham muhofaza qilinadigan yoki shu 

turdagi tovarlarga nisbatan ancha ilgariroq ustuvorlikka ega boʻlgan tovar belgilari bilan 

adashtirib yuborish darajasida bir xil yoki ularga aynan oʻxshash boʻlgan belgilar; 

har qanday tovarlarga nisbatan boshqa shaxslarning belgilangan tartibda hammaga 

maʼlum deb eʼtirof etilgan tovar belgilari bilan adashtirib yuborish darajasida bir xil yoki ularga 

aynan oʻxshash boʻlgan belgilar; 

qonunga muvofiq muhofaza qilinadigan geografik koʻrsatkichlar va tovar kelib chiqqan 

joy nomlari boʻlgan belgilar bilan adashtirib yuborish darajasida bir xil yoki ularga aynan 

oʻxshash boʻlgan belgilar, bu belgilar har qanday tovarlarga nisbatan shunday koʻrsatkichdan 

yoki nomdan foydalanish huquqiga ega boʻlgan shaxs nomiga roʻyxatdan oʻtkazilayotgan tovar 

belgisiga muhofaza qilinmaydigan qism sifatida kiritilgan hollar bundan mustasno; 

belgilangan tartibda roʻyxatdan oʻtkazilgan sertifikatlash belgilari bilan adashtirib 

yuborish darajasida bir xil yoki ularga aynan oʻxshash boʻlgan belgilar; 

14) quyidagi belgilar: 

oʻzga shaxslarga tegishli va Oʻzbekiston Respublikasi hududida taniqli boʻlgan firma 

nomlarini (yoki ularning bir qismini), agar bu nomga boʻlgan huquq bir turdagi tovarlarni 

belgilash uchun tovar belgisiga doir talabnoma kelib tushgan sanadan avvalroq olingan boʻlsa, 

takrorlovchi belgilar; 

sanoat namunalarini, agar ularga boʻlgan huquq Oʻzbekiston Respublikasida oʻzga 

shaxslarga tegishli boʻlsa, takrorlovchi belgilar; 

Oʻzbekiston Respublikasida mashhur boʻlgan ilmiy asarlar, adabiyot va sanʼat 

asarlarining nomlarini, ularning qahramonlarini yoki iboralarini, sanʼat asarlarini yoki ulardan 

koʻrinishlarni mualliflik huquqiga ega boʻlgan shaxs yoki uning huquqiy vorislari 

(merosxoʻrlari) roziligini olmagan tarzda takrorlovchi belgilar; 

atoqli shaxslarning familiyalari, ismlari, taxalluslarini va ulardan yasalgan soʻzlarni, 

bunday shaxslarning portretlarini hamda dastxatlarini, basharti bular Oʻzbekiston 

Respublikasining tarixiy va madaniy boyligi boʻlsa, ana shu atoqli shaxslar, ularning 

merosxoʻrlari yoki davlat organi roziligini olmagan tarzda takrorlovchi belgilar. 

Oʻzbekistonda umumiy qoidadan istisno bor agar ancha avvalgi belgi egasi rozilik bersa, 

keyingi belgi roʻyxatdan oʻtkazilishi mumkin. Lekin, bu istisno aynan bir xil belgilarga emas, 

balki faqat aralashtirib yuborish darajasidagi oʻxshash belgilarga nisbatan tatbiq etiladi [8]. 

Tovar belgisiga doir guvohnomadan foydalanish huquqi toʻgʻrisidagi guvohnoma 

talabnoma berilgan sanadan eʼtiboran oʻn yil mobaynida amal qiladi. 

Tovar belgisiga doir guvohnomadan foydalanish huquqi toʻgʻrisidagi guvohnomaning 

amal qilish muddati guvohnoma amal qilayotgan oxirgi yil mobaynida uning egasi tomonidan 

berilgan arizaga binoan har safar oʻn yilga uzaytirilishi mumkin. 

Tovar belgilari va xizmat koʻrsatish belgilarining huquqiy jihatdan aynan mazmun-

mohiyat kasb etishi sohaga oid xalqaro shartnomalarda ham oʻz aksini topgan. Xususan, 1994-

yilning 27-oktabrida Jenevada imzolangan “Tovar belgilari boʻyicha qonunlar toʻgʻrisida”gi 

Shartnomaning 16-moddasiga asosan, Ahdlashuvchi tomonlar xizmat koʻrsatish belgilariga 

nisbatan Parij konvensiyasining tovar belgilariga nisbatan tegishli qoidalarini qoʻllaydilar va 

ularni roʻyxatdan oʻtkazadilar. Bundan tashqari, Intellektual mulkning savdo jihatlari 

toʻgʻrisidagi Bitimning (TRIPS) 15-moddasiga koʻra, bir korxonaning tovarlari va xizmatlarini 

boshqa korxonaning tovarlari va xizmatlaridan farqlash foydalaniladigan istalgan belgi yoki 

belgilar kombinatsiyasi tovar belgisi sifatida eʼtirof etiladi [4]. 

1883-yilning 20-martida imzolangan “Sanoat mulki muhofazasi toʻgʻrisida”gi Parij 

konvensiyasining 6ter-moddasi normalariga asosan, Ittifoq mamlakatlari rasmiy belgilar va 

nazorat tamgʻalari va kafolatlar, bayroqlari va boshqa davlat emblemalari tovar belgilari 

sifatida yoki ushbu gerblar belgilarining elementlari sifatida vakolatli maʼmurlarning ruxsatisiz 

roʻyxatdan oʻtkazilishini rad etish va haqiqiy emas deb eʼtirof etish va tegishli chora-tadbirlar 

koʻrish yoʻli bilan taqiqlashga, shuningdek geraldika nuqtai nazaridan bunga har qanday taqlid 

qilishni taqiqlashni oʻz zimmalariga oladilar. 

Yevropa Ittifoqida esa Yevropa Ittifoqi Kengashining “Tovar belgilari boʻyicha milliy 

qonunchilikni garmonizatsiya qilish toʻgʻrisida”gi 89/104-sonli Direktivasining 3-moddasi 

rang, ovozlar va hidlar shaklidagi noanʼanaviy tovar belgilarini roʻyxatdan oʻtkazishni nazarda 

tutmaydi. Yaʼni, Direktiva ranglar va ranglar birikmasidan iborat boʻlgan tovar belgilarining 

huquqiy himoyasi boʻyicha alohida normalarni oʻzida aks ettirmagan, biroq Direktivada mazkur 

belgilarni tovar belgisi sifatida roʻyxatdan oʻtkazishni rad etuvchi qoidalar ham mavjud emas. 

Shuningdek, 89/104-sonli Direktivaning 3-moddasi ikkinchi qismi “b” bandiga asosan, diniy 

ramzlar yoki yuqori mazmun-mohiyat kasb etuvchi boshqa belgilar tovar belgisi sifatida 

roʻyxatdan oʻtkazilishi mumkin emas. Yevropa Ittifoqining 89/104-sonli Direktivasining yana 

bir ahamiyatli jihati shundaki, mazkur Direktiva tovar belgilarini roʻyxatdan oʻtkazish yoki 

haqiqiy emas deb topishning majburiy hamda fakultativ asoslarini nazarda tutadi. Xususan, 

89/104-sonli Direktiva 3-moddasi birinchi qismining “b” bandiga asosan, tovar belgisida 

farqlovchi xususiyatlarning mavjud emasligi, uni tovar belgisi sifatida roʻyxatdan 

oʻtkazilishining rad etilishiga asos boʻlib xizmat qiladi. 

Shu oʻrinda taʼkidlash joizki, xalqaro doirada mutlaq huquqlarni samarali muhofaza 

qilishda TRIPS (Trade-Related Aspects of Intellectual Property Rights, ingl.-TRIPS-intellektual 

mulkning savdo aspektlari boʻyicha bitim) bitimining oʻrni katta. Hozirgi paytda Butunjahon 

Savdo tashkilotiga aʼzo boʻlishni istagan har bir davlat TRIPS bitimini imzolashi va uning 

normalariga amal qilishi, milliy qonunchilikni uygʻunlashtirmogʻi shart. TRIPS bitimining 

predmeti boʻlib, intellektual mulk egalarining huquqlari mavjud boʻlgan tovarlar savdosini 

tartibga solishdir. Zero, TRIPS bitimida mutlaq huquqlarni himoya qilish va uni samarali 

mexanizmi ochib berilgan. 

Yuqorida keltirib oʻtilganlarga asoslanib xulosa qilish mumkinki, fuqarolik muomalasi 

ishtirokchilarining tovar belgilari huquqiy himoyasini taʼminlashda huquqiy vositalarni toʻgʻri 

tanlash va ulardan samarali foydalanishda ushbu obyektlarni toʻgʻri va aniq tasniflash muhim 

hisoblanadi. Shu bois, fuqarolik muomalasi ishtirokchilarining tovar belgilarini tasniflashda 

xorijiy mamlakatlarning ilgʻor qonunchilik tajribasidan, shuningdek xalqaro shartnomalar 

normalaridan kelib chiqqan holda yondashish maqsadga muvofiq hisoblanadi. 

Xulosa. Yuqorida oʻrganilgan rivojlangan mamlakatlar tajribasidan kelib chiqib, tovar 

belgilarining huquqiy jihatdan muhofaza qilishni tartibga soluvchi qonunchilikni 

takomillashtirish maqsadida amaldagi normativ-huquqiy hujjatlariga bir qator oʻzgartirish va 

qoʻshimchalar kiritish taklif etiladi. Jumladan, 

1. Oʻzbekiston Respublikasi Fuqarolik kodeksining 65-bobi 2-paragrafi Tovar belgisi 

(xizmat koʻrsatish belgisi) deb nomlanadi. Biroq mazkur paragrafda tovar belgisiga taʼrif 

berilmagan. Xususan, Fuqarolik Kodeksining 1102-moddasida tovar belgisi (xizmat koʻrsatish 



SCIENCEPROBLEMS.UZ-Ижтимоий-гуманитар фанларнинг долзарб муаммолари № 2 (4) – 2024  

 

219 

belgisi) uni roʻyxatdan oʻtkazish asosida huquqiy jihatdan muhofaza qilinishi belgilab berilgan, 

xolos. Kodeksda tovar belgisiga taʼrif berish maqsadga muvofiq. 

2. Fuqarolik kodeksida belgilangan normalar 80 dan ortiq qonun hujjatlarida takror 

qoʻllanilgan. Ushbu holatni bartaraf etish. Normativ-huquqiy hujjatlardagi takrorlanishlarni 

oldini olish ushbu sohadagi norma ijodkorligini oshirilishiga olib keladi. Misol uchun, 

Oʻzbekiston Respublikasi Fuqarolik kodeksidagi normalar quyidagi normativ-huquqiy 

hujjatlarda takrorlanib qoʻllanilgan:  

– Oʻzbekiston Respublikasining 2006-yil 20-iyuldagi OʻRQ-42-son “Mualliflik huquqi va 

turdosh huquqlar toʻgʻrisida”gi Qonuni; 

– Oʻzbekiston Respublikasining 2002-yil 29-avgustdagi 397-II-son “Ixtirolar, foydali 

modellar va sanoat namunalari toʻgʻrisida”gi Qonuni; 

– Oʻzbekiston Respublikasining 2002-yil 29-avgustdagi 395-II-son “Seleksiya yutuqlari 

toʻgʻrisida”gi Qonuni; 

– Oʻzbekiston Respublikasining 2001-yil 12-maydagi 218-II-son “Integral 

mikrosxemalar topologiyalarini huquqiy muhofaza qilish toʻgʻrisida”gi Qonuni; 

– Oʻzbekiston Respublikasining 2001-yil 30-avgustdagi 267-II-son “Tovar belgilari, 

xizmat koʻrsatish belgilari va tovar kelib chiqqan joy nomlari toʻgʻrisida”gi Qonuni va boshqalar. 

Ushbu holatda takror qoʻllanilgan normalarni qonun hujjatlaridan olib tashlagan holda, ularni 

faqat Fuqarolik kodeksi bilan tartibga solinishi boʻyicha qonun loyihasi ishlab chiqilishi lozim. 

Shuningdek, boshqa tomondan olib qaraganda Fuqarolik kodeksidagi intellektual mulk bilan 

bogʻliq normalar va boshqa ushbu soha boʻyicha normativ-huquqiy hujjatlar normalarini 

alohida kodeks shaklida keltirilishi ham maqsadga muvofiq. Bunda ushbu sohani tartibga 

soluvchi normativ-huquqiy hujjatlar takror qoʻllanilmaydi va soddalashtiriladi. Bu ushbu 

sohani amaliyotini osonlashtirilishiga ham olib keladi. 

3. Jarima miqdorini oshirish. Rivojlangan davlatlarning barchasida agar huquqbuzar 

shaxslar ushbu huquqbuzarlikni takror sodir qilganda jarima miqdori ikki marta oshirilishi 

belgilangan. Oʻzbekiston Respublikasi Jinoyat kodeksining 149-moddasida jarima va jazo bir 

marta sodir etilganlik uchun. Agar ushbu shaxs qayta sodir etganda unga ogʻirlashtiruvchi holat 

sifatida jarima miqdorining yuqori darajasi qoʻllanilishi maqsadga muvofiq. Bu ushbu holatni 

yana qayta sodir etilishini oldini olishi mumkin. Ushbu taklif bilan Oʻzbekiston Respublikasi 

Jinoyat kodeksining 149-moddasiga 2-qismni qoʻshilishiga olib keladi. 

4. Oʻzbekiston Respublikasi Maʼmuriy javobgarlik toʻgʻrisidagi kodeksning intellektual 

mulk huquqini buzilishi bilan bogʻliq ikkita moddani umumlashtirgan holda bitta modda 

shakliga keltirish. Bugungi kunda amaldagi Oʻzbekiston Respublikasi Maʼmuriy javobgarlik 

toʻgʻrisidagi kodeksda intellektual mulk huquqini buzish bilan bogʻliq uchta modda belgilab 

qoʻyilgan. Yaʼni, 177, 1771 va 1772-moddalari mavjud. Ushbu moddalarni alohida 177-modda. 

Intellektual mulk huquqni buzish deb oʻzgartirish maqsadga muvofiq. Bunda kodeksning uchta 

moddasini alohida bandlar bilan belgilab qoʻyiladi yoki ularning oʻxshashlari umumlashtiriladi. 

Bu ushbu kodeksning moddalari soni qisqarishiga olib keladi. 
5. Bugungi kunda axborot kommunikatsiyaning roli oshib bormoqda. Shuningdek, 

intellektual mulk huquqi sohasida ham axborot kommunikatsiya texnologiyalaridan keng 

foydalanilmoqda. Yaratilayotgan ixtirolar yoki intellektual mulk huquqi obyektlarini himoyasi 

masalasini alohida mexanizmi ishlab chiqilishi lozim. Agar axborot kommunikatsiya 

texnologiyalarining oqibatida intellektual mulkning egasini huquqlari buzilganda ushbu 

holatni oldini olish maqsadida hamda huquqlari buzilishiga jazo qoʻllanilishi uchun Oʻzbekiston 

Respublikasi Maʼmuriy javobgarlik toʻgʻrisidagi kodeksiga va Jinoyat kodeksiga javobgarlik 

belgilanishi maqsadga muvofiq. Xususan, tovar belgilariga boʻlgan mutlaq huquqlarni himoya 

qilish sohasi hozirgi kunda milliy qonunchiligimizda tegishlicha tartibga solinmagan. Tovar 

belgilariga boʻlgan mutlaq huquqlarni Internetda himoya qilish sohasida quyidagi muhim 

jihatlarni inobatga olish lozim. Domen nomlari intellektual mulk obyekti hisoblanmaydi. Xitoy 

Xalq Respublikasi qonunchiligiga asosan domen nomlari tovar belgisini joylashtirishning usuli 

hisoblanadi (Qonunning 5-moddasi). Oʻzbekiston Respublikasining “Tovar belgilari, xizmat 

koʻrsatish belgilari va tovar kelib chiqqan joy nomlari toʻgʻrisida”gi Qonunning 27-moddasiga 

(Tovar belgisidan foydalanish) oʻzgartirish kiritish kerak. 

